
Соңғы жылдары бүкіл Жер шары ғалымдарының назарын аномальды табиғи құбылыстардың, 
оның ішінде құрғақшылық, мөлшерден тыс ылғалдану, су тасқыны деген сияқты климаттық құбы-
лыстардың көбеюі аударуда. Мақалада Қазақстанда құрғақшылықтың пайда болуы кезінде Солтүс-
тік жарты шардағы атмосфера циркуляциясының ерекшеліктері қарастырылады.   

Түйін сөздер:  индекс, циркуляция, зоналық процестер, меридионалдық процестер,  циклон, ан-
тициклон, предиктор.  

 
G.T. Suleymenova 

Circulation conditions of droughts in Kazakhstan 
 

Scientists around the world drew attention to the increasing frequency of abnormal natural 
phenomena including climate: droughts, excessive rain, flooding and other periods. This article discusses 
the features of atmospheric circulation of the northern hemisphere in case of droughts in Kazakhstan. 

Key words: index, circulation, the zonal processes, the meridional processes, cyclone, anticyclone, the 
predictor. 

 
Г.Т. Сулейменова  

Циркуляционные условия формирования засух в Казахстане 
 
Внимание ученых всего мира привлекает растущая повторяемость аномальных  природных яв-

лений, в том числе климатических: засух, избыточных влажных периодов, наводнений и другие. В 
статье рассматриваются особенности циркуляции атмосферы Северного полушария при возникно-
вении засух в Казахстане.  

Ключевые слова: индекс, циркуляция, зональные процессы, меридиональные процессы,  цик-
лон, антициклон, предиктор. 

   
 
Батыстан тасымалдану – қоңыржай ендік-

тердегі тропосфералық циркуляцияның негізгі 
ерекшеліктері болып табылады. Циркуля-
циялардың зоналық күйі – циклондар мен анти-
циклондардың пайда болуы мен жылжу бағы-
тын толықтай анықтай алады. Теңіз деңгейінде 

зоналық процестер кезінде 55-75 ºС.е. аймағын-
да – циклондар, 35-55 ºС.е. аймағында – анти-
циклондар жылжиды. Осыған байланысты көп-
теген метеорологиялық элементтердің (бұлтты-
лық, жауын-шашын жəне т.б.) таралуы да зона-
лық сипатқа ие болады. Зоналық циркуля-

цияларды жəне атмосфералық құрғақшылық 
пайда болатын циркуляцияны сапалы түрде ба-
ғалау үшін, бұл жұмыста кеңінен таралған, 
Е.Н.Блинованың индексі қолданылды [1,2].     

Автордың жұмысында атмосфера қозғалы-
сының ендікті шеңбер бойымен сызықтық жыл-
дамдығы V (φ) – геострофикалық желдің орта-
шаланған зоналық жылдамдығына тең деп есеп-
теледі:  

 U =α a cos φ,                         (1) 
 

мұндағы: α – Жердің радиусы; φ – ендік. 
 



cosa

U
  параметрі – Жер бетіне қатысты 

қатты дене сияқты қарастырылатын,  атмосфе-
раның бұрыштық айналуының жылдамдығын 
береді. Ол Е.Н. Блинованың атмосфералық цир-
куляциясы индексі деген атқа ие болды. Бұл ин-
декс есептелінеді жəне жүйелі түрде басылып 
тұрады. Кейбір зерттеулерде бұл индекс солтүс-
тік жарты шардағы атмосфераның зоналық цир 
 

куляциясын диагностикалық түрде сипаттау 
үшін, сондай-ақ ауа райын ұзақ мерзімге бол-
жаудың синоптикалық-статистикалық үлгілерін-
де предиктор ретінде қолданылған.  

Бұл жұмыста 1949-2008 жылдар аралығын-
дағы сəуір-тамыз айларына Блинова индексінің 
орташа көпжылдық мəндерінен ауытқуы есеп-
телген: LLL i  . L  индексінің мөлшерден 
ауытқуының уақыттық жүрісін талдау, соңғы 
жылдары (70-жылдардан бастап) сəуір айында L 
индексінің төмендеуінің əлсіз тенденциясы, ма-
мыр-шілде айларында бұл көрсеткіштің мөлшер 
маңында ауытқуы, ал тамыз айында зоналық 
циркуляцияның күшеюінің жақсы көрсетілген 
тенденциясы байқалатынын көрсетеді. Мысал 
ретінде суретте шілде айына осы индекстің мөл-
шерден ауытқуының уақыттық жүрісі келтіріл-
ген. Суреттен қарастырылған барлық жылдарда, 
бұл индекстің сəл əлсіреуін көруімізге болады, 
ол меридионалды ауа алмасудың күшеюімен 
бірге жүреді. 

Сурет – 1949-2008 жылдар аралығындағы  

Блинова индексінің мөлшерден ауытқуының уақыттық жүрісі  
  
 
Блинованың циркуляциялық индексі тек ат-

мосфера қозғалысының зоналдығын ғана қамти-
тыны белгілі. Сондықтан, бұл жұмыста атмос-
фералық циркуляцияның қарқындылығын баға-
лау үшін А.Л. Кацтың индексі де сарапталды 
[3]: 

З

M

I
II 0 . 

Циркуляция қарқындылығын өлшеу үшін 
ауа мөлшерінің белгілі бір аймақта зоналды 
жəне меридионалды түрде тасымалдануы қолда-
нылды:  

   
 i

bnI з
12  

 .                       (2) 

 
   

   cos12 j
bmIм 

 .                    (3) 

 
мұндағы, n – φ1 жəне φ2 меридиандарының ара-
сындағы кесінділері бар изобара мен изогипс-
тердің қиылысу сандары; i – меридиандар саны; 
m – λ1 жəне λ2 меридиандарының арасындағы 
параллельдер кесінділері бар изобара мен изоги-
пстердің қиылысу сандары; j – параллельдер са-

ны; 
cos

1  – φ ендігіне байланысты параллель ке-

сіндісі ұзындығының өзгеруін ескеретін, əрбір 
параллель үшін тұрақты көбейткіш.  

Циркуляцияның жалпы индексін статистика-
лық тұрғыдан сараптау, атмосферада байқала-
тын барлық процестерді үлкен екі класқа бөлуге 
мүмкіндік берді: зоналық, яғни I0≤0,75 жəне ме-
ридианалды – I0≥0,75.   

Ауа райының негізгі ерекшеліктері, қарасты-
рылатын аймаққа ауа параллель бойымен (мұхит-
тардан құрлыққа қарай) немесе үлкен мери-
дионалды құраушылармен, яғни оңтүстіктен сол-
түстікке жəне солтүстіктен оңтүстікке қарай тасы-
малдануына байланысты екені белгілі. Мери-
дионалды циркуляцияның бірдей қарқындылы-
ғында, жоталар мен жыралардың орналасуы жəне 
сол аймақта көптеген метеорологиялық шамалар-
дың таралуы қарама-қарсы сипатта болады [4-7].  

Сондықтан, Қазақстанда атмосфералық құр-
ғақшылық пайда болған кездегі атмосфералық 
процестерді сипаттау үшін, А.Л. Кацтің класси-
фикациясы қолданылды. Автор жоғарыда жота-
лардың орналасуына байланысты меридионал-

ды процестерді төрт түрге: батыс (З); орталық 
(Ц); шығыс (В); аралас (С) жəне зоналық про-
цестерді бір түрге (зон) бөледі. 

Атмосфералық құрғақшылықтар байқалған 
айларда атмосфера циркуляциялары түрлерінің 
қайталанушылығы (%) анықталды (кесте). Кес-
теден, сəуір айында процестердің В түрі (67%) 
басым болғанын көреміз. Процестердің С түрі 
жəне зоналық түрінің қайталанушылығы бірдей 
(17%-дан). 

 Мамыр айында құрғақшылық, тек мери-
дионалды процестер кезінде ғана байқалған. Кө-
біне орталық (39%) жəне батыс (32%) түрлері 
орын алған, олар шамамен 73%-ды құрайды. 
Циркуляцияның бұл түрлерінде Қазақстанның 
үстінде жоғарғы жоталар қалыптасады, сондық-
тан осыған байланысты Жер бетінде, көбінесе 
құрғақшылықтың пайда болуына ықпал ететін 
антициклоналды алқап байқалады. 

Маусым айында процестерге тəн ерекшелік 
– ол, бұл айда циркуляцияның шығыс түрі бəрі-
нен көп, яғни (53%), ал олардың батыс (12%) 
жəне аралас (28%) түрлері азырақ байқалған. 
Зоналық түріне тек 16 пайызы ғана келеді. 

 
 

Кесте – А.Л. Кац бойынша атмосфералық құрғақшылық кезіндегі циркуляция түрлерінің қайталанушылығы (%)       
 

Циркуляция түрлері Сəуір Мамыр Маусым Шілде Тамыз 
З - 32 16 12 28 
Ц - 39 - 28 - 
В 67 13 53 15 21 
С 17 16 28 47 28 
Зон 17 - 16 - 24 

 
 
Шілде айында байқалатын құрғақшылық ке-

зінде меридионалды түрлердің аралас (47%), 
шығыс (15%) жəне батыс (12%) түрлері басым 
болған. Олар қарастырылған барлық жағдайлар-
дың 74 пайызын құрайды. Ал зоналық түрі мау-
сым айдындағыдай мүлде байқалмаған.    

Тамызда батыс жəне аралас түрлерінің 
қайталанушылығы бірдей (28%), тек жағдайлар-
дың 21 жəне 24 пайызы ғана, сəйкесінше цирку-
ляцияның шығыс жəне зоналық түріне  келеді.  

Құрғақшылық кезінде Қазақстан аймағында 
процестердің орталық түрінің мамыр жəне шіл-
де айларында байқалғанын көруімізге болады. 
Бұл кезде республика аймағын биіктік жыра 
алып жатады, ал жоғарғы қысымның жотасы 

Ресейдің Еуропалық Территориясының жəне 
Шығыс Сібірдің үстінде байқалады. Мұндай 
процестер əдетте, зерттелетін аймақта жаңбыр 
жауып, ауа температурасының төмендеуіне 
алып келеді. Бірақ, бұл процестердің қайталану-
шылығы онша үлкен емес.  

 Міне, құрғақшылық кезіндегі барлық қарас-
тырылған айлардың ерекшеліктері – ол  процес-
тердің ең көп қайталанушылығы олардың В тү-
ріне келеді. Жазда бұл процесс көп сақталған 
сайын, Қазақстанда жылы ауа райынан ыстық 
ауа райына өту үшін жағдайлар көп болады. Де-
мек, циркуляциялардың Кац бойынша түрлерін, 
құрғақшылықты болжау үлгілерінде, предиктор 
ретінде қолдануға əбден болады. 

